
撫張珩陟一階

閏正月山西巡按陳豪言北虜三犯山西殺掠百萬計費

帑金六百萬而戰守無尺寸功議者動稱屯守而虜之內

侵皆猿扳絕壁蟻附懸崖邊垣又安足恃而加以亡命向

導譯語和同鎮卒挾虜爲重多囊鍼刀賄虜自媚虜入旣

深漫一舉烽以塞責耳遷延歲久禍不可言乞速議萬全

朗干必戰盡復套地以固邊防章下兵部

三月陞尙寶司少卿嚴世蕃爲太常寺少卿仍掌尙寶司

事○柱臣陳棐請撤元世主君臣神主又請改兩京廟祀

理文俱從之○大計京官

　〈先是南科王燁首劾嵩奸嵩乘大計令尙寶丞諸傑貽書南考功薛應旂黜之應旂執書擬奏爲尙書張潤所〉

　〈阻而傑爲南兵部主事有貪聲應旂亦黜之時常州守符驗故南御史也亦在所黜嵩乃令御史桂榮劾應旂〉

　〈以私怨黜本郡守謫補外〉

五月楚王子英燿弑父伏法

　〈時楚王顯榕有子英耀淫縱不道姦宮人方三楚王錮三而杖殺其使陶元後以端午設宴樂婦宋么兒侑觴〉

　〈燿復納之王怒欲杖殺狎邪劉金金大恐乃與其黨嗾燿先發謀以上元舉事軟血盟分執木梃銅瓜伏堂後〉

　〈以舉砲爲號申刻王至與武岡王飲尋欵于酉室從者各就食燿舉手發砲衆從王後出謝六首以綱瓜搥王〉

　〈腦碎各亂挺捶之立死猶鞭屍以洩忿㫒人內寢翌日殮用長史孫立及承奉張等謀以中風報訃而錮武岡〉

　〈王于別室王從者抉門出吿變鎮撫官以聞詔司禮太監閱馬等官會鎮巡撫鞫之武岡王乘閒揭燿弑逆狀〉

　〈監其祭吿　高祖斬于車焚屍虜㡱同謀者稱于藩〉

--

六月大學士毛紀卒贈太保謚文𥳑

　〈紀掖縣人受遺詔迎　上入繼大統歷事四朝守正不阿以疾乞休家居二十餘年始終一節先是詔有司存〉

　〈問及是聞卒輟朝一日〉

七月太廟成羣臣表賀頒詔天下○御史周冕言廟貌鼎

新不宜遣官代祭　上怒下詔獄○總督都御史張珩巡

撫延綏張子立謫戍總兵吳瑛參將楊銳論死

　〈時虜深入殺掠甚衆而珩習于欺誤𡍼以捷奏巡按曹邦輔言其狀科臣鮑道往勘實遂置重典人咸快之〉

八月加秉一眞人陶仲文伯爵辭乃追贈三代給與誥命

蔭其孫敏爲國子生○諭立京城義塜○虜犯大同中路

鐵裏關等處總兵張達率衆力戰却之又犯鵓鴿峪參將

張鳳率其屬各殊死戰鳳挺身陷陣中流矢死餘盡殁報

效生員王邦直戰死時虜欲深入總督翁萬達總兵周尙

文各遣騎四出邀虜虜登山望見官兵大集乃遁出關事

聞　上嘉萬達等功各賞銀幣仍賜勑褒獎復陣亡總兵

張鳳原官贈邦直都指揮僉事各蔭一子世襲千户

　〈王邦直者滋州人力舉千斤是時邊患孔棘詔求天下武力之土河南撫按官以邦直應詔鵓鴿之戰虜衆我〉

　〈寡鳳等慮不敵守者促之且激邦直曰若素以勇聞奈何見賊不殺邦直恥之遂大呼入賊陣虜皆辟易見其〉

　〈兵少無後繼遂聚而圍之邦直奮勇獨殺十數人力竭而死邊人哀之〉

十月吏部尙書熊浹諫止箕仙令休致仍遣官校監于邸

次○夏言起用至京○令長史等官授各王子以經義

